
DVV International – Ured za Bosnu i Hercegovinu za potrebe projekta „Od osnaživanja do promjene - ambasadorice i ambasadori ženskih prava u Bosni i Hercegovini“ koji se realizira uz finansijsku podršku Evropske unije, a implementira u partnerstvu Centra za edukaciju i istraživanje „Nahla“  i Udruženja SARA – Srebrenica raspisuje:
JAVNI POZIV 
za angažovanje konsultanta/ice za izradu 3 lokalna gender akciona plana i 1 dokumenta iz gender akcionog plana u Tuzlanskom kantonu
UVODNE INFORMACIJE
Opći cilj projekta „Od osnaživanja do promjene - ambasadorice i ambasadori ženskih prava u Bosni i Hercegovini“ je unapređenje ambijenta za zaštitu socijalnih i ekonomskih prava žena iz ranjivih kategorija u BiH. 
Specifični cilj vezan za angažman konsultanta/ice: Lokalne strategije za poboljšanje položaja žena razvijene od strane relevantnih učesnika na participativan način.
Područje implementacije projekta: Tuzlanski kanton 
PREDMET JAVNOG POZIVA: Pozivaju se kvalifikovani/e konsultanti/ice da dostave prijave za angažovanje u svrhu izrade tri (3) lokalna gender akciona plana u gradovina Tuzlanskog kantona i jednog (1) dokumenta iz postojećeg gender akcionog plana grada Tuzle. Ovi planovi će služiti kao strateški dokumenti za promicanje rodne ravnopravnosti na lokalnom nivou, u skladu s važećim zakonodavstvom i relevantnim strategijama. 
Ciljevi angažmana
Cilj angažmana je izrada lokalnih gender akcionih planova u:
1. Gradu Lukavcu
2. Gradu Živinice
3. Gradu Srebreniku
te izrada jedne strategije/dokumenta koja se smatra prioritetnom a dio je srednjoročnih ciljeva gender akcionog plana grada Tuzle za period 2024-2027. 

Svaki plan treba uključivati analizu trenutnog stanja, identifikaciju ključnih problema, ciljeve, aktivnosti, nosioce aktivnosti, rokove za realizaciju, indikatore uspjeha, kao i finansijske resurse potrebne za implementaciju.
Osnovni zadaci i odgovornosti
Konsultant/ica će biti odgovoran/na za sljedeće zadatke:
Analiza postojećeg stanja:
· provođenje detaljne analize trenutnog stanja u navedenim lokalnim zajednicama u vezi s rodnom ravnopravnošću;
· pregled postojećih strateških dokumenata, politika i akcionih planova relevantnih za rodnu ravnopravnost;
· identifikacija ključnih problema, izazova i potreba u oblasti rodne ravnopravnosti.
Participativni proces:
· organizacija i vođenje sastanaka i konsultacija s ključnim akterima, uključujući predstavnike lokalnih vlasti, civilnog društva, obrazovnih institucija i drugih relevantnih sudionika;
· uvažavanje povratnih informacija od sudionika i njihova integracija u završni dokument.
Izrada lokalnih gender akcionih planova:
· razvoj strukturiranih i prilagođenih gender akcionih planova, koji će uključivati:
· viziju i misiju u vezi s unapređenjem rodne ravnopravnosti;
· definisanje konkretnih aktivnosti i projekata koji će se sprovoditi za ostvarenje postavljenih ciljeva;
· identifikaciju nosilaca aktivnosti, resursa, i rokova za realizaciju;
· postavljanje indikatora za praćenje i evaluaciju napretka u implementaciji planova;
· unapređenje planova (po potrebi).
Izvještavanje:
· redovno izvještavanje naručitelja o napretku rada;
· prezentacija konačnih planova ključnim dionicima, uključujući i predložene korake za implementaciju.

Saradnja s lokalnim vlastima i institucijama:
· aktivno uključivanje predstavnika lokalnih vlasti i institucija u proces izrade akcionih planova kako bi se osigurala njihova podrška i angažman u implementaciji;
· koordinacija aktivnosti s relevantnim sektorima.
VREMENSKI OKVIR IZVRŠENJA ZADATKA
25. oktobar - 31. januar 2025. 

NAKNADA ZA ANGAŽMAN
2000 EUR bruto
S angažiranim licem će se zaključiti Ugovor u skladu s pozitivnim zakonodavstvom. Svi troškovi koje angažirana osoba može imati uračunati su u već iskazanu naknadu za angažman. 
USLOVI ZA PRIJAVU
Pravo na prijavu imaju fizička i pravna lica koja ispunjavaju sljedeće uslove:
· univerzitetska diploma fakulteta društvenog smjera;
· iskustvo od najmanje 8 godina u izradi strateških i akcionih planova, s posebnim fokusom na gender pitanja;
· poznavanje relevantnog zakonodavstva i strateških dokumenata u oblasti rodne ravnopravnosti;
· odlično poznavanje lokalnog konteksta Tuzlanskog kantona;
· dokazane sposobnosti u vođenju participativnog procesa i konsultacija sa ključnim akterima;
· spremnost na saradnju s lokalnim vlastima i relevantnim institucijama.

POTREBNA DOKUMENTACIJA
Kandidati su dužni dostaviti sljedeću dokumentaciju:
· Curriculum Vitae;
· reference iz prethodnih sličnih angažmana;
· pismo namjere. 


ROK I NAČIN PODNOŠENJA PRIJAVA
[bookmark: _Hlk175304762]Prijave se podnose najkasnije do 23.10.2024. godine, do 16:00 sati, na email adresu: sosic@dvv-international.ba. Nepotpune i neblagovremeno pristigle prijave neće se uzeti u razmatranje.

NAČIN ODABIRA
Odabir kandidata će se izvršiti na osnovu kvaliteta dostavljene dokumentacije, referenci, iskustva u radu na sličnim poslovima. Samo odabrani kandidati će biti kontaktirani radi daljeg dogovora.

